
     Бұл кітапта отандық педагог-психологтардың, дәрігерлердің 
бала тәрбиесі мен саламатты дамуына қатысты ақыл-кеңестері 
шағын әңгімелерге топтастырылды. Кітапты балалар да, ере-
сектер де оқи алады. Балалар өзі сияқты кішкентай кейіпкер-
лердің қызығы мен қиындығы қатар жүретін өмірінен сабақ 
алса, ата-аналар сарапшылардың ұсыныстарымен танысып, өз 
тәжірибесінде қолдануына болады. Ата-ана мен бала кітапты 
бірге оқып, талқыласа, пайдалы қорытынды шығарады. Кітап 
балаларға, ата-аналарға және тәрбиеші ұстаздарға арналған.

Тұтас кітапты немесе кітаптың қандай да бір бөлімін кез-келген форматта 
авторлардың рұқсатынсыз көшіріп басуға болмайды. Барлық құқықтар 

қорғалған .

Құрметті ата-аналар!

Баланың тұлға болып қалыптасуы үшін не істе-
уіміз керек? Бұл сұрақ әрбір ата-ананы алаңдата-
тыны рас. Ата-ана баласының бойындағы қабілет-
терді анықтап, дамытуы оның қоғамда өз орнын 
табуға әсерін тигізеді. Балалық шақта егілген жақ-
сылықтың дәні болашақта өз жемісін берері сөзсіз. 
Қолыңыздағы кітаптың да көздегені – ата-ана мен 
баланы осындай асыл мақсатқа біріктіру.

Бұл кітапта отандық педагог-психологтар-
дың, дәрігерлердің бала тәрбиесі мен саламатты 
дамуына қатысты ақыл-кеңестері шағын әңгіме-
лерге топтастырылды. Кітапты балалар да, ере-
сектер де оқи алады. Балалар өзі сияқты кішкен-
тай кейіпкерлердің қызығы мен қиындығы қатар 
жүретін өмірінен сабақ алса, ата-аналар сарапшы-
лардың ұсыныстарымен танысып, өз тәжірибесін-
де қолдануына болады. Ата-ана мен бала кітапты 
бірге оқып, талқыласа, пайдалы қорытынды шыға-
рады.

Кітаптың тілі оқуға жеңіл әрі қарапайым. Әр 
әңгімеден екі тірек сөз таңдалып, олардың ағыл-
шынша-орысша баламалары берілді. Бұл да кішкен-
тай оқырмандарымыздың үш тілді қатар меңге-
руіне пайдасын тигізеді.

Бүгін оқу жылының соңғы күні. Барлық 
оқушылар қолдарындағы гүл шоқтарын 
ұстаздарына табыстап, жүздері бал-бұл 
жайнап тұр. Салтанатты жиын біткен соң, 
оқушылар сыныпқа жиналды. Олардың сы-
нып жетекшісі Қымбат апайға «сау бол» ай-
тып, бір-біріне сәттілік тілейтін уақыттары 
келген еді. 

Сол кезде Мансұр сыныптасы Алдиярға: 
— Сабақтың біткеніне сенер емеспін, енді 

армансыз ойнап, демалатын болдық, — деді.
Алдияр да оның сөзіне қосылып:  
— Иә, демалысдемалыс деген керемет қой, — деді.
Қымбат апай балалардың әңгімесін 

тыңдаған соң: 
— Балалар, сендерді оқу жылының бітуі- 

мен құттықтаймын! Алайда сендердің сөз-
деріңе қарасам, тек ойнап, демалуды ғана 
жоспарлайтын сияқтысыңдар. Ал оқып үй-
рену, білім алу ешқашан тоқтамайды. Сол 
үшін мен сендерге осы демалыс кезінде жа-
сайтын бір тапсырма бергім келеді. 

— Сонда қалай, апай? Тағы да тапсырма 
бересіз бе?, — деп балалар жан-жақтан жа-

Қызықты тапсырма

мырай бастады. 
— Балалар, жазжаз мезгілі – жаңалықтар аша-

тын уақыт. Сондықтан, осы демалыста өз-
дерің үшін жаңалық ашыңдар! Бар тапсыр-
мам осы, — деп жымиды Қымбат апай.  

Ұстазының ерекше тапсырмасы балалар-
ды қатты қызықтырды. Мансұр да өзі үшін 
жаңалық ашуға сөз беріп, үйіне қайтты.

